
АҚМОЛА ОБЛЫСЫНДА ЖАЗДЫҚ ЖҰМСАҚ БИДАЙДЫҢ
СЕПТОРИОЗ АУРУЫНЫҢ ТАРАЛУЫ ЖӘНЕ АУРУҒА ҚАРСЫ ӨҢДЕЛГЕН ЖЕР

КӨЛЕМІ

Жақып Д.

Қазақстанда бүгінгі таңда жаздық жұмсақ бидай өнімінің төмен болуының
бір себебі әртүрлі аурулар, олардан келетін шығын кейбір жылдары өте жоғары
болады. Септориоз жаздық жұмсақ бидайдың ең кең тараған және аса қауіпті
ауруы.

Өсімдіктерді қорғау шараларын дер кезінде және сапалы жүргізу үшін
септориоз ауруының таралуы мен дамуын фитосанитарлық бақылауды
ұйымдастыруға негізделген. Септориоз Қазақстанда аса қауіпті зиянды ағзалар
Тізбесінде... тіркелген. Аса қауіпті зиянды ағзалар Тізбесі... мемлекеттік үкімет
шешімімен бекітіледі. Олармен күресу үшін мемлекеттен қаржы бөлініп отырады.

Сондықтан соңғы жылдары (2008-2011жж.) РФДжБӘО ММ мәліметтері
бойынша Ақмола облысында жаздық жұмсақ бидайдың егістіктерінде келесі
мақсатта - жаздық жұмсақ бидайдың септориоз ауруының таралуы және оған қарсы
өңделетін жер көлемі туралы анықтау жұмыстары жүргізілді.

Септориоз ауруының қоздырғыштары – Septoria туысының
саңырауқұлақтары. Астық дақылдарында саңырауқұлақтың морфологиялық
қасиеттеріне және мамандануына байланысты ажыратылатын Septoria туысының
10-ға жуық түрі тоғышарланады. Қазақстанда септориозды саңырауқұлақтардың 5
түрі: Septoria tritici Rob. et Desm., S. nodorum Berk., S. gramineum., S. didickeana
Bayd. et picb., S. Triticiana. Ақмола облысында S. nodorum ең кең таралған. Ауру
қоздырғыштары негізінен өсімдік қалдықтарында сақталады. Септориоз ауруының
белгілері әр түрлі формадағы және әр түрлі мөлшердегі тозаңды-сұр, сұр-қоңыр,
күңгірт қоңыр және хлорланған дақтармен сипатталады. Республиканың солтүстік
аудандарда септориоздың жаппай таралуы бидай егістігінде шілденің ортасы мен
соңында байқалады. Ылғалды жылдары пикнидалар мен пикноспоралар дәннің
сүттеніп пісу, сүттеніп-балауызданып пісу кезеңінде және масақ қауызының
залалдану кезінде байқалады.

Ақмола облысында 2008 жылы септориоз тексерілген егіс көлемнің 76,9%,
2009 жылы 74,1%, 2010 жылы 64,0%, 2011 жылы 72,7% алып жатыр. 2008 – 2009
жылдары септориоз ауруымен барлық дәрежеде, ал 2010 -2011 жылдары бастапқы,
әлсіз, орташа дәрежелермен зақымдалды. Бидай егістігінде септориозға қарсы 2008
жылы 381,0 мың га, 2009 жылы 410,6 мың га, 2010 жылы 159,95 мың га, 2011 жылы
372,09 мың га жер өңделді.

